
MØTEINNKALLING.

Det nyvalde kommunestyre vert kalla inn til konstituerande møte torsdag 27. september 2007.

Arkiv: 014  

Arkivsaksnr.:
07/01260



GODKJENNING AV KOMMUNESTYREVALET 2007

Saksnr :
Utval:
Møtedato.

0098/07
Kommunestyret
27.09.2007

Rådmannen si tilråding:

Austevoll kommunestyre godkjenner kommunestyrevalet 2007 som gyldig.  
Saksdok :

1.   Vallova § 13-4.

2.   Møtebok frå valstyret.  
Bakgrunn:

Reglane om kontroll av valet står i vallova    § 13-4.  Det er det nyvalde kommunestyret som skal gjera vedtak om å godkjenna valet.  Godkjenninga skal gjerast i det konstituerande møtet for det nye kommunestyret og som første sak før val av formannskap, ordførar og varaordførar.

Ved kontrollregistrering og gjennomgang av møtebok vart det oppdaga feil i registrering av retta valtingstemmer.  Dette er no retta opp.

Mandatfordeling vert den same.  Det er endring i valde representantar og vararepresentantar hos FRP og Høgre, ellers ingen endringar.  

./. Nytt resultat for kandidatkåring ligg ved.

Kommunestyret skal godkjenna valet ugyldig dersom det er gjort feil som kan ha hatt innverknad på fordelinga av mandat mellom listene og som det ikkje er  mogeleg å retta opp.  Melding om underkjenning skal det sendast til departementet, som påbyr omval.

Som vedlegg følgjer kopi av møteboka frå valstyret.

Vurdering:

  
SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
06/01477



POLITISK ORGANISERING

Saksnr :
Utval:
Møtedato.

0005/07
Formannskapet
25.01.2007

0099/07
Kommunestyret
27.09.2007

Rådmannen si tilråding:

Rådmannen legg saka fram utan tilråding.  
Handsaming/vedtak i Formannskapet den 25.01.2007 sak 0005/07

Handsaming:

  
Vedtak:

  Austevoll formannskap tek rådmannen sitt saksframlegg til orientering.

Saksdok :

Vedtak i kommunestyresak 055/06.  
Bakgrunn:

Austevoll kommunestyre hadde i møte 01.06.2006, under sak 055/06, føre spørsmålet om medlemstalet i kommunestyret.   Det vart gjort vedtak om at kommunestyret skulle ha 21 medlemer for perioden 2007-2011.  Formannskapet skulle framleis ha 7 medlemer.  Kommunestyret ville koma attende til spørsmålet om øvrig politisk struktur med hovedutval og direkte val av ordførar m.m.

Spørsmålet om direkte val av ordførar vart førehavd av kommunestyret i sak 071/06.  Det vart vedteke at det ikkje skulle søkjast om løyve til å halda direkte val av ordførar.

Det som då står att er den øvrige politiske strukturen.

Vurdering:

Rådmannen vil i utgongspunktet seia frå om at det er ei reint politisk sak korleis den politiske strukturen skal vera utforma.  Det vert difor berre peika på dei lovheimlar som gjeld og ulike alternativ for samansetjing, utan det det er teke stode til sjølve saka.

Etter kommunelova § 10 står kommunen fritt til å organisera sin politiske struktur, med unntak av at kommunen skal ha formannskap etter § 8 i kommunelova, eit partssamansett utval (administrasjonsutval) etter § 25 i kommunelova og kontrollutval etter § 77.  Etter § 10 kan kommunestyret sjølv opprette faste utval for kommunale føremål.   Det vil seia at kommunestyret står fritt til å organisere utvalsstrukturen med unntak av dei lovpålagde.  I tillegg skal det vera ein del utval oppretta etter særlover.   Desse er det ikkje gått nærare inn på her.

Kommunelova § 36 seier at kvart kjønn skal vera representert med minst 40%.  Det finst nokre unntak ved val til folkevalde organ som etter lov berre skal vera samansett av medlemer av kommunestyret, t.d. formannskapet    Kommunen sine hovudutval kjem ikkje inn under unntaket.  Dersom 40 %-representasjonen ikkje kan oppnåast kan hovudutvala ikkje gjera vedtak.  Dei har heller ikkje rett til å koma med tilråding til formannskap/ kommunestyre.  Utfrå dette kan utvala berre koma med innspell og uttaler til formannskap og kommunestyre.

Under konstituerande møte i kommunestyret 21.10.2003, under sak 082/03, vart det vedteke å oppretta følgjande 3 hovudutval:  
-   utval for helsevern og sosial omsorg

-   utval for undervisning og kultur

-   utval for plan, bygg og næring

Medlemane i kommunestyret, med unntak av medlemane i formannskapet og leiar i kontrollutvalet, vart fordelt på desse 3 utvala.

Under førehaving av budsjett for 2004 i kommunestyremøte 11.05.2004, sak 055/04, vedtok kommunestyret å leggja ned dei 3 hovudutvala.   Plansaker vart lagt til formannskapet.  Det vil i praksis seia at medlemane i formannskapet og er medlemer av planutvalet.  Andre saker skulle direkte til kommunestyret.

Ved vedtak i kommunestyret 15.09.2005, sak 094/05, vart hovudutval for undervisning og kultur og hovudutval for helse og sosial oppretta att.  Planutvalet skulle framleis vera samansett av formannskapsmedlemane.   Medlemtalet i dei ”nye” hovudutvala vart utvida ved at medlemane av den ”gamle” planutvalet vart fordelt på dei 2 hovudutvala.

Som nemnt er det alt vedteke at kommunestyret skal ha 21 medlemer og formannskapet 7 medlemer for komande valperiode.   Ved ei lovendring frå 1. november 2007 skal minst eitt medlem av kontrollutvalet vera medlem av kommunestyret.   Det er berre medlemane av formannskapet og minst eitt medlem i kontrollutvalet som etter kommunelova skal vera medlemer av kommunestyret.  Når det gjeld samasetjing av hovudutvala og andre kommunale nemnder står det i utgongspunktet kommunestyret fritt til å velja kven dei vil, så sant dei er valbare til kommunestyret etter vallova.

Dersom kommunen skal halda på prinsippet om gjennomgåande representasjon, kan det vera fleire alternativ for samansetjing av hovudutvala.  Ved gjennomgåande representasjon kan kommunen få vanskar med å tilfredsstilla krava etter § 36 i kommunelova om rett kjønnsrepresentasjon.  Utvala vil då ikkje ha den mynde det er meining dei skal ha, t.d. gjera vedtak innanfor dei fullmakter dei får frå kommunestyret eller koma med tilrådingar ovanfor formannskap/kommunestyret.  For at utval skal ha rett kjønnssamansetjing må ein kanskje gå utanom kommunestyre-medlemane.  I dag veit ein heller ikkje korleis kommunestyret vil verta samansett i neste valperiode.

I dei alternativa som er presentert nedanfor er føresetnaden gjennomgåande representasjon, ved at hovedutala skal samansetjast av kommunestyremedlemer.  Det er og føresetnaden at det vert eitt hovudutval for kvar av dei store sektorarne, helse og sosial og undervisning og kultur.  I tillegg eit planutval som i dag, etter § 9 nr. 1 i plan- og bygningslova.

Alternativ   I:

Formannskapet


7  medlemer

Utval for plan, bygg og næring
7  medlemer (dei same som i formannskapet)

Utval for helsevern og sosial omsorg
6  medlemer

Utval for undervisning og kultur
7 medlemer

Dermed er 20 medlemer av kommunestyret plassert i eit utval.  Det 21. medlemet vert medlem/leiar av kontrollutvalet.

Dette er den modellen som vert nytta i dag, med unntak av at medlemstala er reduserte, p.g.a. at talet på medlemer i kommunestyret er redusert.

Alternativ  II:

Formannskapet


7  medlemer

Utval for plan, bygg og næring
5  medlemer

Utval for helsevern og sosialomsorg
5  evt. 6  medlemer

Utval for undervisning og kultur
5  medlemer

Dette alternativet føreset då at 3 av formannskapet sine medlemer vert medlem/leiar i kvart sitt utval.  Den eller dei 2 kommunestyremedlemane som då vert att, vert medlem/leiar av kontrollutvalet.  Dette vil føra til at det vil vera kontakt mellom formannskapet og hovudutvala.  Arbeidsbyrda for desse vil då auka i forhold til det som er i dag.  

Alternativ III:

Formannskapet


7  medlemer

Utval for plan, bygg og næring
5  medlemer

Utval for helsevern og sosial omsorg
7  medlemer

Utval for undervisning og kultur
7  medlemer

I dette alternativet er det lagt inn ein føresetnad om at 6 av medlemane i formannskapet, med unntak av ordførar, vert plassert med 2 i kvart sitt utval.   Det kommunestyre-medlemet som då ikkje er med i eitt av utvala, vert medlem/leiar av kontrollutvalet.  Kontakten mellom formannskap og hovudutval vil då vera til stades.  Arbeidsbyrda for desse vil auka.

Rådmannen har kjennskap til at det er kommunar som har eige økonomiutval, som då er samansett på ein annan måte enn formannskapet.  Korleis samansetjinga er varierer noko frå kommune til kommune, utan at rådmannen har undersøkt det nærare.

SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
07/01262



VAL AV FORMANNSKAP FOR 2007-2011

Saksnr :
Utval:
Møtedato.

0100/07
Kommunestyret
27.09.2007

Rådmannen si tilråding:

  
Saksdok :

1.   Kommunelova § 8.  
Bakgrunn:

Etter kommunelova § 8 skal kommunestyret velja eit formannskap på minst 5 medlemer med varamedlemer.  I Austevoll har formannskapet vore samansett av 7 medlemer med varamedlemer, men kommunestyret står fritt til å vedta eit anna medlemstal.

Medlemane og varamedlemane til formannskapet skal veljast mellom kommunestyret sine medlemer.  Valperidoen er 4 år.  Valet skal haldast for høvedtalsval dersom eitt medlem av kommunestyret krev det.

Etter § 36 i kommunelova heiter det at skal det veljast 4 medlemer eller fleire, skal kvart kjønn vera representert med minst 40 % mellom det føreslegne kandidatane på kvar einskild  liste.  Ved val av folkevalde organ som etter lov berre skal vera samansett av medlemer av kommunestyret, og ved val av arbeidsutval for folkevalde organ, skal desse reglane følgjast så langt det er mogeleg.

Elles skal valet føregå etter reglane i §§ 36, 37 og 38 i kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
07/01263



VAL AV ORDFØRAR FOR 2007-2011

Saksnr :
Utval:
Møtedato.

0101/07
Kommunestyret
27.09.2007

Rådmannen si tilråding:

  
Saksdok :

Kommunelova § 9.  
Bakgrunn:

Kommunelova § 9 inneheld reglar om val av ordførar.  

Ordføraren skal veljast mellom formannskapet sine medlemer.  Valet gjeld for heile kommunevalperioden.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
07/01265



VAL AV VARAORDFØRAR FOR 2007-2011

Saksnr :
Utval:
Møtedato.

0102/07
Kommunestyret
27.09.2007

Rådmannen si tilråding:

  
Saksdok :

Kommunalova § 9.  
Bakgrunn:

Kommunelova § 9 inneheld reglar for val av varaordførar.

Varaordføraren skal veljast mellom formannskapet sine medlemer.  Valet gjeld for heile kommunevalperioden.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
07/01266



VAL AV HOVEDUTVAL OG ANDRE UTVAL FOR 2007-2011

Saksnr :
Utval:
Møtedato.

0103/07
Kommunestyret
27.09.2007

Rådmannen si tilråding:

  
Saksdok :

  
Kommunelova § 10.

Bakgrunn:

Under det konstituerande møte i kommunestyret har det vore praksis å velja hovedutvala samstundes.  Det vert i det høve vist til eiga sak om ”politisk organisering”.

Etter kommunelova § 10 står kommunen fritt til å organisera sin politiske struktur, med unntak av at kommunen skal ha formannskap etter § 8 i kommunelova, eit partssamansett utval (administrasjonsutval) etter § 25 og kontrollutval etter § 77.  Etter § 10 kan kommunestyret sjølv oppretta faste utval for kommunale føremål.  I tillegg skal det vera ein del utval oppretta etter særlover.

Det konstituerande møte bør difor velja dei hovedutvala som vert vedteken under saka om ”politisk organisering”.  I tillegg følgjande utval

-    administrasjonsutval

-    kontrollutval

-    forhandlingsutval, som har vore samansett av ordførar, varaordførar og rådmann

-    klientutval (underutval under helse- og sosialutvalet)

-    eventuell valnemnd til å førebu val til andre nemnder til eit seinare kommunestyremøte.

Vurdering:

  
SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
07/01269



VAL TIL KOMMUNENES SENTRALFORBUND (KS)

Saksnr :
Utval:
Møtedato.

0104/07
Kommunestyret
27.09.2007

Rådmannen si tilråding:

  
Saksdok :

  
Bakgrunn:

Det konstituerande møte i kommunestyret skal velja representant med vararepresentanter til fylkesmøte i Kommunenes Sentralforbund Hordaland.

Etter folketalet skal Austevoll kommunestyre velja ein representant med inntil 3 vararepresentanter.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/01270



UNDERSKRIVING AV MØTEBOKA

Saksnr :
Utval:
Møtedato.

0105/07
Kommunestyret
27.09.2007

Rådmannen si tilråding:

Til å skriva under møteboka saman med ordførar vert vald:

  
Saksdok :

Ingen.  
Bakgrunn:

2 medlemer av kommunestyret skal veljast til å skriva under møteboka saman med ordførar ved møtet slutt.

Vurdering:

Ingen.  
